

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Իրավական ակտի ընդունման անհրաժեշտությունը 
[bookmark: _GoBack]Սույն որոշման նախագծի ընդունումը բխում է ՀՀ պետական բյուջեի «1146. Հանրակրթության ծրագիր» ծրագրի «12015․ ՀՀ պետական հանրակրթական բոլոր ուսումնական հաստատություններում ԲՏՃՄ ոլորտի (բացառությամբ մաթեմատիկայի) դասավանդող ուսուցիչների համար վարձատրության բարձրացված հստակ չափաքանակի սահմանում» և «12016. ՀՀ գյուղական բնակավայրերում մինչև 100 աշակերտ ունեցող պետական ուսումնական հաստատություններում դասավանդող ուսուցիչներին հավելավճարի սահմանում» միջոցառումների (այսուհետ՝ Միջոցառումներ) գծով ՀՀ պետական բյուջեով նախատեսված միջոցներից ՀՀ կառավարության պահուստային ֆոնդ գումար վերադարձնելու անհրաժեշտությունից՝ պայմանավորված հետևյալով.
	ՀՀ կրթության, գիտության, մշակույթի և սպորտի նախարարության կողմից շրջանառվել է վերոնշված Միջոցառումների ֆինանսավորման կարգերի վերաբերյալ նախարարի հրամանների նախագծերը, համաձայն որոնց՝ Միջոցառումների շրջանակներում նախատեսվում է ուսուցիչներին լրավճարները և հավելավճարները սահմանել ս.թ. սեպտեմբերից սկսած: Հարկ է նշել, որ ՀՀ 2023թ. պետական բյուջեով վերոնշված Միջոցառումների շրջանակներում նախատեսվել է ուսուցիչներին ամսական 30.0 հազ. դրամի չափով լրավճարի սահմանում, իսկ ծախսերը հաշվարկվել են 12 ամսվա կտրվածքով: Նկատի ունենալով ս.թ. սեպտեմբերից լրավճարների սահմանման և ուսուցիչների թվաքանակի հստակեցման հանգամանքը, առաջարկվում է Միջոցառումների գծով պետական բյուջեով ծրագրավորված լրացուցիչ ծախսերն ուղղել ՀՀ կառավարության պահուստային ֆոնդ:
2. Ընթացիկ իրավիճակը և խնդիրները
ՀՀ պետական բյուջեի «1146. Հանրակրթության ծրագիր» ծրագրի «12015․ ՀՀ պետական հանրակրթական բոլոր ուսումնական հաստատություններում ԲՏՃՄ ոլորտի (բացառությամբ մաթեմատիկայի) դասավանդող ուսուցիչների համար վարձատրության բարձրացված հստակ չափաքանակի սահմանում» և «12016. ՀՀ գյուղական բնակավայրերում մինչև 100 աշակերտ ունեցող պետական ուսումնական հաստատություններում դասավանդող ուսուցիչներին հավելավճարի սահմանում» միջոցառումների գծով ՀՀ 2023թ. պետական բյուջեով նախատեսվել է, համապատասխանաբար՝ 2,928.600.0 և 1,590.480.0 հազ. դրամ՝ 8135 և 4418 ուսուցչի ամսական 30.0 հազ. դրամի չափով լրավճարի սահմանման նպատակով (պետական բյուջեով ծախսերը հաշվարկվել են 12 ամսվա կտրվածքով): Նախատեսվում է ուսուցիչների լրավճարները սահմանել ս.թ. սեպտեմբերից, միաժամանակ, հստակեցվել է լրավճար ստացող ուսուցիչների թվաքանակը՝ համապատասխանաբար, 4362 և 3282 մարդ:

3. Կարգավորման նպատակը և բնույթը
1146 ծրագրի 12015 և 12016 միջոցառումների գծով պետական բյուջեով ծրագրավորված լրացուցիչ ծախսերի՝ ընդամենը 3,601.800.0 հազ. դրամի ուղղում ՀՀ կառավարության պահուստային ֆոնդ:

4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության ֆինանսների նախարարության մասնագետների կողմից:

5. Իրավական ակտի կիրարկման դեպքում ակնկալվող արդյունքը
 «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի համաձայն 3,601.800.0 հազ. դրամ գումարը կուղղվի ՀՀ կառավարության պահուստային ֆոնդ:
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
 «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման ընդունմամբ Հայաստանի Հանրապետության պետական կամ տեղական ինքնակառավարման մարմնի բյուջեի եկամուտներում և ծախսերում փոփոխություններ չի առաջանում:
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
  1. Կապը այլ ռազմավարական փաստաթղթերի հետ բացակայում է: 
9. Այլ տեղեկություններ.
Չկան:









